
XII.1. СПРЕЧУВАЊЕ НА НЕСРЕЌИ И ИТНО РЕАГИРАЊЕ 

Во компанијата “ТАБ МАК” поради ризиците кои постојат од производниот процес, 

покрај мерките за заштита на животната средина се спроведуваат и мерки за 

спречување на несреќи и итно реагирање. 

Овие мерки компанијата ги спроведува преку мерки за: 

 Заштита и спасување од пожари и експлозии, 

 Прва медицинска помош, 

 Мерки за евакуација, 

 Заштита и спасување од урнатини и 

 Засолнување 

XII.1.1. ЗАШТИТА И СПАСУВАЊЕ ОД ПОЖАРИ И ЕКСПЛОЗИИ 

Заштитата и спасувањето од пожари и експлозии се реализира преку План 

(Пожарен Ред во “ТАБ МАК”, подготвен во април 2020 година), во кој се вклучени 

подготовки и спроведување на превентивни мерки за попречување на настанувањето 

на пожари и експлозии како и подготовки и спроведување мерки за гасење на пожарите 

и санација на последиците од пожарите и експлозиите.  

Директорот на компанијата “ТАБ МАК” го одредува Пожарниот ред на 

инсталацијата “ТАБ МАК”, со кој се пропишуваат и утврдуваат правата и одговорностите 

на вработените во компанијата со цел да се заштити имотот со кој управува компанијата 

од пожар, експлозија и други елементарни незгоди, да се обезбеди сигурност на 

работниците на работното место, како и мерки за елиминирање на штетните ефекти од 

пожар и елементарни несреќи. 

Планирањето на заштитата и спасувањето од пожари и експлозии подразбира: 

организирање и подготовка на силите за гасење на пожарите, организирање на 

известувањето за појавите на пожар и експлозија, гасење и локализирање на пожарите, 

спасување на луѓето и материјалните добра од објектите загрозени со пожари и 

експлозии. Мерките за заштита од пожари се применуваат во согласност со Пожарниот 

ред и со прописите за заштита од пожари. Превентивните и корективни мерки, како што 

е гаснење на пожар и помагање во елиминирање на ефектите од пожар, експлозии, 

природни непогоди, мора да ги спроведуваат сите што ја извршуваат својата работа во 

друштвото. Пожарниот ред важи за сите локации во рамки на инсталацијата. 

За да се спречи ризикот од експлозија, електрични, гасни инсталации и други 

извори, компанијата спроведува редовни превентивни инспекции за состојбата на 

електричните и гасните инсталации и цистерните за гас/сулфурна киселина. 

Инспекциите ги спроведува овластена организација. 

Запалив отпад се чува во производство во соодветни контејнери-садови 

(привремено чување) и до отстранувањето се чува во складиште за опасна супстанција. 

Во соработка со  противпожарна бригада од Општина Пробиштип, во 

инсталацијата се спроведуваат вежби за противпожарна заштита и најмалку еднаш 

годишно се изведува вежба за евакуација. 

Активна Пожарна Заштита 

Инсталацијата има инсталирани активни системи за заштита од пожари: 

- Администрација - систем за откривање и известување за пожар; 

- Производство - систем за откривање и известување за пожар е во тек; 

Со цел да се контролира соодветноста/функционирањето на Активна Пожарна 

Заштита, “ТАБ МАК” има договор за сервисирање потпишан со овластена организација, 

а редовните периодични инспекции ги спроведува овластената организација. За 

известување при какви било аларми на АПЗ е одговорна службата 

обезбедување/портирница, кои според упатствата ги известуваат одговорните лица кои 

понатаму преземаат соодветни активности. 

Опрема за гасење на пожар 

Производството и административните простории се опремени со соодветен број 

противпожарни апарати и опремени со внатрешна и надворешна хидрантна мрежа. 

Пожарна стража 

Како мерка на претпазливост за заштита од пожари во области каде постои зголемен 

ризик од пожар, неопходно е да се обезбеди пожарна стража. Тоа зависи од видот на 

задачите во кои се јавува пожарна несигурност, обемот и степенот на ризик од пожар. 

Обуки 

Работодавачот мора да се осигура дека секој што е вработен редовно или привремено 

или повремено има обука за заштита од пожари при: вработување,  преместување на 

друга работа, распоредување на друга работа, промена или воведување на нова 

работна опрема, • промена и воведување на нова технологија за работа. 

XII.1.1.1. ОРГАНИЗАЦИЈА И СПРОВЕДУВАЊЕ НА МЕРКАТА 

Заштита и спасување од пожари и експлозии 

XII.1.1.2. ОПЕРАТИВНИ МЕРКИ 

Вработените лица кои се обучени за интервенција при појава на пожар или експлозија при првичната интервенција задолжително 

е да користат опрема и средства за лична заштита: огноотпорна облека, чизми, ракавици, маски и друга опрема која им е на 

располагање во компанијата. 

XII.1.2. ПРВА МЕДИЦИНСКА ПОМОШ 

Со првата медицинска помош се обезбедува навремена интервенција на 

здравствените сили со стандардни и прирачни средства на лице место на повредените 

вработени кои во одреден момент се загрозени од хаварии, природни или други 

несреќи. Со оваа заштита е опфатено и транспортот на повредените вработени лица 

до најблиската здравствена установа.  

За спроведување на активности поврзани со прва медицинска помош компанијата 

“ТАБ МАК” има изработено План за прва медицинска помош кој содржи:  

 Потсетник за употреба на Планот за прва медицинска помош; 

 Организација и спроведување на мерката прва медицинска помош;  

 Здравствени установи кои се ангажираат на оваа задача, нивните 

локации, кадарот и средствата со кои се ангажираат; 

 Преглед на собирните места за прифаќање на повредените, начинот и 

правците на нивната евакуација;  

 Расположливите количини на лекови и друг санитетски материјал и 

местата на нивната локација; 

 Преглед на лицата за давање на прва медицинска помош; 

 Транспортните средства кои можат да се издвојат за итна интервенција и 

кој со нив располага. 

XII.1.2.1.                  ОРГАНИЗАЦИЈА И СПРОВЕДУВАЊЕ НА МЕРКАТА 

Прва медицинска помош 

 

 

 

 

 

Поликлиника 
Скопје, Д-р. 
Младенов 

Поликлиника 
Скопје, Д-р. 
Младенов 

 
 

Поликлиника 
Скопје, Д-р. 
Младенов 

XII.1.3. МЕРКИ ЗА ЕВАКУАЦИЈА 

Евакуацијата претставува планско, организирано, контролирано и привремено 

преместување на вработените и материјалните добра, од потенцијално загрозениот или 

веќе загрозениот објект, на помалку загрозено или потполно безбедно подрачје.  

Со цел да ги имплементира активностите кои се поврзани со евакуација 

компанијата “ТАБ МАК” има изработен План за евакуација во кој се содржани следните 

елементи: 

 Потсетник за употреба на Планот за евакуација за извршување на задачите 

од почеток на непосредната опасност до завршувањето на евакуацијата; 

 Организација и спроведување на мерката за евакуација;  

 Скица на евакуационите зони;  

 Список на екипите за спроведување на евакуацијата; 

 Преглед на материјалните добра кои се евакуираат, количините, кој и каде 

ги евакуира; 

 Преглед на здравствените установи кои може да даваат здравствена 

заштита. 

XII.1.3.1.                  ОРГАНИЗАЦИЈА И СПРОВЕДУВАЊЕ НА МЕРКАТА 

Евакуација 

XII.1.4. ЗАШТИТА И СПАСУВАЊЕ ОД УРНАТИНИ 

 

За заштита и спасување од урнатини во компанијата “ТАБ МАК” е изработен План 

кој се употребува во случај кога одредени делови од објектите во компанијата се 

зафатени или се под влијание на природни или други несреќи, како што се земјотрес, 

експлозија, воздушни и артилериски удари и слично.  

Планот за заштита и спасување од урнатини е составен од следните елементи: 

 Потсетник за употреба на Планот за заштита и спасување од урнатини;  

 Шема на објектот со делови за кои се проценува дека можат да бидат 

урнатините или затрупаните;  

 Преглед на превентивните и оперативните мерки за заштита со носителите; 

 Преглед на бројот на вработените кои работат во тие објекти;  

 Преглед на силите кои ќе бидат ангажирани во спасување од урнатините и 

нивниот начин на употреба;  

 Преглед на градежно - техничките и други материјално - технички средства 

кои ќе бидат употребени за спасување од урнатини;  

 Место за депонирање на материјалот од урнатини; правци на сообраќајниците 

и транспортот на урнатиот материјал; 

 Преглед на екипите од прва помош кои ќе учествуваат во заштита и 

спасување од урнатини. 

 

 

 

 

 

 

 

 

 

 

 

 

 

 



 

18/23 Еко
...идеја до идеја

XII.1.4.1. ОРГАНИЗАЦИЈА И СПРОВЕДУВАЊЕ НА МЕРКАТА 

Заштита и спасување од урнатини 

XII.1.5. ЗАСОЛНУВАЊЕ НА ВРАБОТЕНИТЕ И МАТЕРИЈАЛНИТЕ ДОБРА  

 

Како мерка засолнувањето се планира и организира навремено преку планирање 

и изградба и одржување на соодветни наменски објекти за засолнување, а се 

спроведува при постоење на непосредна опасност од РХБ контаминација или во услови 

на воена состојба кога е даден знак за опасност од воздух или при артилериски напад 

и се состои од навремено и организирано одење во однапред планиран и подготвен 

објект за засолнување. 

Вработените во компанијата “ТАБ МАК” во даден момент при спроведувањето на 

мерката засолнување како објект за засолнување ќе го користат засолништето кое се 

наоѓа непосредно до Првиот погон.  

За реализирање на мерката засолнување компанијата “ТАБ МАК” подготви План 

за засолнување на вработените и материјалните добра содржи:  

 Потсетник за употреба на Планот за засолнување на вработените и 

материјалните добра;  

 Шема на објектот за засолнување;  

 Преглед на потребните материјални ресурси;  

 Упатство за запоседнување, престој и напуштање на засолништето 

XII.1.5.1. ОРГАНИЗАЦИЈА И СПРОВЕДУВАЊЕ НА МЕРКАТА 

Засолнување на вработените и материјалните добра 

XII.1.6.  Постапување во случај на излевање или истурање на опасни 

материи 

“ТАБ МАК” има подготвено Упатство за Постапување во случај на излевање или 

истурање на опасни материи во мали/контролирани количини, како и при излевање на 

поголеми/неконтролирани количини. 

Посебен акцент е ставен на начин на постапување во случај на излевање на 

концентрирана киселина и натриум хидроксид. 

XII.1.7. Упатство за справување со незгоди при работа и опасни настани 

 

Се користи за справување со сите незгоди при работа во инсталацијата, и 

содржи општа постапка за пријавување на повреда, мерки во случај на незгода при 

работа, класификација на незгодите при работа/опасните појави, контакт телефнски 

броеви. 

XII.1.8. Оградување на границите на инсталацијата со заштитна ограда 

 

Со цел обележување на границите на инсталацијата “ТАБ МАК” и зголемување 

на безбедноста во истата, извршено е оградување по должина на целата површина на 

инсталацијата со метална жичана ограда. 

На овој начин е оневозможен пристап за невработени лица во кругот на 

инсталацијата, со што е зголемена безбедноста на вработените и спречена е можноста 

од повреди на неовластени лица. 

 


